
नेपालमा पाइने के ही भ्यागुताहरु 

उपयोगी र सहयोगी वन्यजन्तुलाई
माछा माछा, भ्यागुता भनेर अपमान

नगरौं है !



 

नमस्ते, म भ्यागुतो हुँ। हामीलाई थाहा
भएसम्म तपाईँहरूले दुःख मात्र
दिनुभएको छ। हामीले भने सधैँ सहयोग
मात्र गरेका छौँ। के  मेरो बारेमा थप जान्न
मन छ? पाना पल्टाउनुहोस् त ! 

भ्यागुतालाई दोष

 

अप्ठ्यारो काम वा पूरा नहुने काम भयो भने बुढापाकाहरू त्यसलाई
‘भ्यागुताको धार्नी’ भन्ने गर्छन्। धेरै बोल्नेलाई ‘भ्यागुताले झैँ
ट्वारट्वार कराएको’ भनेर पनि व्यङ् ग्य गरिन्छ। स्वर नराम्रो भयो
भने पनि दोष भ्यागुताकै मा हालिन्छ।

झगडा परे ‘पाहा पछारे जस्तै पछार्छु  ’ भनिन्छ। बाहिरी संसार नबुझ्ने
मानिसलाई ‘कु वाको भ्यागुतो’ भनेर उपहास गरिन्छ। 

दैनिक जीवनमा भ्यागुतासँग सम्बन्धित यी कु राहरू तपाईँले पनि सुन्नु
भएकै  होला। ‘माछा-माछा, भ्यागुता’ भन्ने उखानले पनि भ्यागुतो
नराम्रो, माछा राम्रो भन्ने बनाउँछ। तर यसरी जतिसुकै  खिसीट्युरी गरे
पनि पर्यावरणमा भ्यागुतोको भूमिका निकै  राम्रो छ। जति उछित्तो
काढे  पनि यिनको उपस्थिति मानव अस्तित्वको लागि अपरिहार्य छ।

६



 

भ्यागुतो के  हो ?

भ्यागुतो उभयचर प्राणी हो। यो पानी र जमिन दुवैमा बस्छ तर
जीवनचक्रको महत्त्वपूर्ण चरणका लागि पानी आवश्यक हुन्छ।
यसको बच्चालाई चेपागाँडा भनिन्छ। फु ल (अण्डा) बाट निस्किएपछि
चेपागाँडा पानीमै बस्छ, पछि खुट्टा आउँछ र भ्यागुतो बन्छ। नेपालमा
भ्यागुता ५००० मिटर उचाइसम्म पाइन्छ। यिनीहरू मांसाहारी जीव
हुन्। यिनीहरूलाई खस्रे र चिप्ले गरी दुई समूहमा छु ट्टयाइएको छ।
तर भ्यागुतो शब्दले चिप्ले, खस्रे, पाहा सबैलाई प्रतिनिधित्व गर्छ।

नेपालमा ६० प्रजातिका उभयचरहरू पाइन्छन्। उभयचर अन्तर्गत
भ्यागुता, सालामाण्डर, सिसीलियन आदि पर्दछन्। नेपालमा करिब
५८ प्रजातिका भ्यागुताहरू मात्र पाइन्छन् जसमध्ये १२ रैथाने
(नेपालमा मात्र पाइने) छन्। संसारभर यिनका ७८०० प्रजातिहरू
अभिलेख गरिएका छन्।

यिनीहरू वन, घाँसे मैदान, खेतबारी, पोखरी, सिमसार क्षेत्र तथा
खोल्साहरूमा बस्न मन पराउँछन्।

भ्यागुतो किन जोगाउने ?

यसको छालाले वातावरणमा भएको विषाक्त रसायनहरूलाई सजिलै
छु ट्टयाउन सक्छ। त्यसैले यसको शरीरलाई वातावरणको सूचक पनि
भनिन्छ। वातावरण स्वस्थ छ कि छैन- यिनको उपस्थितिले अनुमान
गर्न सकिन्छ।

चेपागाँडाले सडेगलेको पात, पानीभित्र मरेको जनावर र माछाको
विष्टा खाएर पानीको सफाइमा सहयोग गर्छ। 

वयस्क भ्यागुतोले माकु रा, कीराफट्याङ् ग्रा, निशाचर पुतली आदि
खाने गर्दछ। साथै यिनले वर्षमा करिब १००० वटा लामखुट्टे, झिँगा
खान्छन्। भ्यागुतालाई किसानको मित्र पनि भनिन्छ। यसले
खेतबारीमा रहेको विभिन्न खालको बाली नष्ट गर्ने किराफट्याङ् ग्रा
खाई बालीनाली बचाउनमा सहयोग गरेको हुन्छ। यिनीहरू नहुने हो
भने यो संसार किराफट्याङ् ग्राले मात्रै भरिन्थ्यो होला।

विभिन्न चराले भ्यागुतोलाई खानाको रूपमा मन पराउँछन्। स्तनधारी
जीवहरू पनि यिनमै भर पर्छन्। सर्प र माछाहरू पनि यिनकै
भरोसामा रहन्छन्।

अध्ययनको लागि प्रयोग

भ्यागुताको शरीरको अध्ययनबाट अन्य जीवहरूको बारेमा थाहा
पाउन सकिन्छ। त्यसैले विज्ञानका विद्यार्थीहरूले भ्यागुतालाई चिरेर
अध्ययन गर्छन्। यिनका भित्री अङ्गहरू सजिलै देखिने र यिनीहरू
सजिलै भेटिने हुनाले पनि यिनको प्रयोग हुन थालेको हो। यसक्रममा
लाखौँ भ्यागुताहरू मारिने तथा व्यापार हुने गर्छ।

यिनको उमेर कम हुने भएकोले यिनमा गरिएको अध्ययनको नतिजा
छिट्टै थाहा पाउन सकिन्छ। त्यसैले पनि यिनको प्रयोग बढी भएको
हो।

नेपालमा मात्रै विद्यार्थीहरूले आफ्नो अभ्यासको लागि वार्षिक करिब
५० हजारदेखि १ लाखसम्म भ्यागुताहरू प्रयोग गर्ने अनुमान गरिएको
छ। अमेरिकामा मात्र करिब ६० लाख जीवजन्तुहरू अनुसन्धानको
लागि मारिन्छन्, जसमध्ये भ्यागुता धेरै हुने गर्दछन्।

अन्य प्रयोग

नेपालमा विशेष गरी पाहा प्रजातिलाई खाने गरिन्छ। यिनको अवैध
शिकार र व्यापारसमेत धेरै हुने गरेको छ। सुत्के री हुँदा छिटो शक्ति
प्राप्त हुने अन्धविश्वासले गर्दा पनि पाहाको माग बढी हुने गरेको छ।

वैज्ञानिकहरूले यिनलाई नमारी यिनको शरीरबाट निकालिएको
Peptides नामक प्रोटिन क्यान्सर कोषको वृद्धि रोक्न सहयोगी हुने
तथ्य पत्ता लगाएका छन्। भ्यागुताको छालामा रहेको Peptides ले
रक्तकोषिकाको वृद्धिलाई नियन्त्रण गर्न सक्छ भन्ने प्रमाणित भएको
छ।

एकपटक पानी नपरेपछि गाउँलेहरू भगवान् इन्द्रसँग बिन्ती गर्न
पुगेछन्। भगवानले भन्नुभयो, ‘तिम्रो क्षेत्रको भ्यागुताले नमागेसम्म म
पानी दिन्नँ। जाऊ तिमीहरू गएर तिनलाई खुसी बनाऊ।’ 

भ्यागुता खुसी भए पछि आवाज निकाल्छ र भगवान इन्द्रकहाँ पानी
पार्ने सन्देश पुग्छ। यसपछि भगवान् इन्द्रले पानी पारिदिने विश्वासका
साथ खडेरी पर्दा मानिसहरूले भ्यागुताको विवाह गर्न थालेका हुन्।
यो परम्परा भारत, बङ्गलादेश र नेपालमा अझै पनि अभ्यास गरिन्छ।
 

तर वास्तवमा भ्यागुताले कराएपछि पानी पर्ने हैन कि पानी पर्न
लागेको थाहा भएपछि भ्यागुता कराउने हुन्।

 कथा : पानी पार्ने भ्यागुता  

किहान्सी स्प्रे टोड (Kihansi Spray Toad) तान्जानियामा मात्र
पाइने सानो र दुर्लभ भ्यागुतो हो। एउटा ठूलो बाँधले किहान्सी
नदीको पानी रोके पछि पोखरीहरू सुक्न थाले र धेरै भ्यागुता मरे।

यसलाई बचाउन तान्जानियाका वैज्ञानिकहरूले अमेरिकाको
Bronx Zoo र Toledo Zoo सँग मिलेर योजना बनाए। के ही
भ्यागुतालाई अमेरिकामा लगे र त्यहाँ विशेष ताल बनाएर हुर्काए।

सन् २०१० मा के ही भ्यागुता तान्जानियामा फिर्ता पठाइयो र पछि
अरू पनि पठाइयो। अहिले पनि वैज्ञानिकहरूले उनीहरूको
सङ् ख्या, स्वास्थ्य, र वातावरणको विषयमा चिडियाखानामा जाँच
गरिरहेका छन्। तर प्राकृ तिक वासस्थानमा भने यिनीहरू लोप
भइसके को अनुमान गरिएको छ। किहान्सी स्प्रे टोडहरूको
संरक्षणका लागि धेरै मेहनत र ध्यान आवश्यक छ।

यो घटनाले मिलेर काम गर्दा कु नै पनि जनावरलाई बचाउन सकिने
सन्देश दिएको छ। 
 

खस्रे भ्यागुता जोगाउन ४० करोड खर्च!

भ्यागुताको जीवनचक्र  
अण्डा  

चेपागाँडाभ्यागुता 

अण्डा: पोथी भ्यागुताहरूले पानीमा अण्डा पार्छन् र भाले
भ्यागुताले वीर्य छरेर प्रजनन् प्रक्रिया पूरा गर्छन्।

चेपागाँडा : अण्डाबाट बाहिर चेपागाँडा निस्किन्छ, जसको
पुच्छर र अविकसित खुट्टा हुन्छ। यिनीहरूले तत्कालै
पानीमा पौडी खेल्न र श्वास फे र्न थाल्छन्। बिस्तारै शरीरमा
खुट्टा विकसित हुन्छ र पूच्छर हराउँदै जान्छ।

युवा भ्यागुतो: खुट्टाको पूर्ण रूपमा विकास भएपछि
चेपागाँडाले पानी छोड्छ र युवा भ्यागुतो बन्छ।

वयस्क भ्यागुतो: युवा भ्यागुतो ठूलो भएर वयस्क भ्यागुता
बन्छ र प्रजननको लागि तयार हुन्छ। १३



भ्यागुताको प्रेम   

भ्यागुता पनि प्रेम गर्छन्। भाले भ्यागुताले पोथीलाई मन पराएको
देखाउन "क्रोक-क्रोक" गर्दै गीत गाउँछन्। उसको बलियो र मीठो
आवाज सुनेर पोथी खुसी हुन्छ। कहिलेकाहीँ धेरै भ्यागुताहरू
एकै साथ आवाज पनि निकाल्छन्। 

भाले भ्यागुताले पोथीलाई लोभ्याउन आफ्नो शरीर चम्किलो र रङ्गीन
देखाउँछ। जब पोथीले पनि उसको प्रेम स्वीकार गर्छे, भालेले
उसलाई अँगालो हाल्छ र पानीमा नाच्छ। यसलाई अमप्लेक्सस
भनिन्छ। त्यसपछि पोथीले अण्डा दिन्छे, र भालेले ती अण्डामा बच्चा
बन्ने प्रक्रिया (निषेचन) गर्छ।

भालेले कहिले खुट्टा हल्लाएर, कहिले घाँटी फु लाएर पोथीलाई
प्रभावित पार्न खोज्छ। अण्डा राखिएको ठाउँ सुरक्षित रहोस् भनेर पनि
भालेपोथी दुवैले राम्ररी ध्यान दिन्छन्।

के ही भ्यागुताले प्रेम देखाउन विशेष गन्ध (फे रोमोन) निकाल्छन्।
के हीले भने पोथीलाई सके सम्म छिट्टै समात्ने प्रयास गर्छन्। 

यी सबै गरेर भाले भ्यागुताले आफू  बलियो र स्वस्थ रहेको देखाउँछन्,
जसले गर्दा उनीहरू प्रजनन् गर्न योग्य ठानिन्छन्।

भ्यागुताको प्रेम र जोडी बनाउने तरिका अनौठो र रोचक हुन्छ। यी
प्रेमकथाले प्रकृ तिको विविधता र सुन्दरताको अनुभव गराउँछ।

भ्यागुताको प्रेम 

रुखमा बस्ने भ्यागुता

यस्ता भ्यागुताहरूका खुट्टामा टाँसिने पन्जा हुन्छन्, जसले गर्दा
तिनीहरू सजिलै रुखका हाँगामा चिप्लिनबाट बच्न सक्छन्।
रुखका हाँगाहरू नै तिनीहरूको घर हुन्। तिनीहरू त्यहीँ खाना
खोज्छन् र शत्रुबाट जोगिन्छन्। लामा खुट्टा र हलुका शरीरको
मद्दतले एकै  फड्कामा लामो दूरी पार गर्न सक्छन्। तिनीहरू

निशाचर हुन्छन्, अर्थात् राति सक्रिय हुन्छन्।

के  भ्यागुताले परागशेचन गर्छ ?
 

ब्राजिलको जंगलमा Brazilian Tree Frog भन्ने सानो
सुन्तलाजस्तो रंगको भ्यागुतो पाइन्छ। यो भ्यागुता एक रुखबाट अर्को
रुखमा उफ्रन्छ र फू लको रस खान्छ।

पहिले भ्यागुतोले कीरा मात्र खान्छ भन्ने सोचिन्थ्यो। तर अनुसन्धानमा
पत्ता लाग्यो—यसले फू लको रस पनि खान्छ। वैज्ञानिकहरूले एउटा
विशेष दृश्य देखे। रुख भ्यागुताहरूको एउटा समूह सेतो फू ल भएको
Milk Fruit Tree मा जम्मा भएका थिए। उनीहरू त्यहाँ रस
खाइरहेका थिए।

अझ महत्त्वपूर कु रा, रस खान जाँदा यसको शरीरमा फू लको
परागकण टाँसिन्छ। पछि अर्को फू लमा पुगेपछि त्यही पराग सँगै
जान्छ। यसरी यो भ्यागुताले परागशेचन पनि गर्छ।

यसको मतलब, भ्यागुताको भूमिका प्रकृ तिमा हामीले सोचेको भन्दा
धेरै महत्वपूर्ण छ।

सन्तान बचाउने अनौठो बानी 

Poison Dart Frog (विषालु भ्यागुता) लाई आफ्नो बच्चाको
हेरचाह गर्ने बानीले अरु भन्दा अलग बनाएको छ। पोथी
भ्यागुतोले अण्डा ओसिलो र सुरक्षित ठाउँमा पार्छे। त्यसपछि ती
अण्डाको रक्षा गर्ने जिम्मा भालेले लिन्छ।

अण्डाबाट चेपागाँडा (ट्याडपोल) निस्किएपछि भाले र पोथी दुवैले
तिनलाई आफ्नो पिठ्युँमा बोके र स–साना पोखरीमा पुर्‍याउँछन्।

यदि खाना कम भयो भने, पोथी भ्यागुताले हरेक चेपागाँडाका
लागि अण्डा पार्छे। ती अण्डा निषेचित हुँदैनन्, त्यसैले चेपागाँडाले
तिनलाई खाएर बाँच्न सक्छन्। यस क्रममा भाले भ्यागुताले हरेक
पोखरीको रक्षा गर्छ , जसले गर्दा चेपागाँडा शिकारीबाट सुरक्षित
रहन्छन् र छिट्टै हुर्किन्छन्।

मृत्यु जित्ने भ्यागुता 

उत्तर अमेरिकाको चिसो जंगलमा एउटा अनौठो भ्यागुतो बस्छ,

जसलाई उड फ्रग (wood frog) नामले चिनिन्छ। यो सानो
भ्यागुतासँग एउटा ठूलो रहस्य लुके को छ। यो जाडो महिनामा
आफैँ  जम्न सक्छ र वसन्त ऋतु आउँदा फे रि बाँच्न सक्छ ! जब
मौसम चिसो हुन्छ, उड फ्रगको मुटु धड्किन बन्द हुन्छ, शरीर कडा
भएर यो सानो बरफको ढिक्का जस्तै बन्छ। 

तर जम्नुअघि, यो भ्यागुताले आफ्नो रगतमा विशेष चिनी
(ग्लुकोज) जम्मा गर्छ , जसले शरीरका अंगहरूलाई जोगाउने काम
गर्छ। यो चिनीले प्राकृ तिक एन्टी-फ्रिज  जस्तै काम गर्छ। जब घाम
लाग्छ र हिउँ पग्लिन्छ, उड फ्रग फे रि बिस्तारै तातिन्छ, मुटु फे रि
धड्किन थाल्छ, र यो फे रि जंगलभरि उफ्रन थाल्छ, मानौँ के ही
भएको नै थिएन। उड फ्रगको यो जादूमय शक्ति हेर्दा यो प्रकृ तिको
सबैभन्दा अनौठो जीव लाग्छ।

रमाइला जानकारीहरू

० भ्यागुतो कममा २ देखि बढीमा ४० वर्षसम्म बाँच्ने गरेको पाइएको
छ। औसतमा भने यिनीहरूको उमेर १०-१२ वर्ष हुन्छ।

० पेरुमा पाइने रानीटोमिया इमिटेटर नामको भ्यागुताले जीवन साथी
फे र्दैनन्।

० संसारभरि पाइने भ्यागुताहरू मध्ये १७० प्रजातिका विषालु हुन्छन्।
‘गोल्डेन विषालु भ्यागुता’को शरीरमा ८ जनासम्म मानिस मर्ने विष
रहेको हुन्छ। तर नेपालमा पाइने कु नै पनि भ्यागुताहरू विषालु छैनन्।

० संसारको सबैभन्दा ठूलो भ्यागुतो जाइन्ट स्लिपेरी हो। यसको
नाकको टुप्पोदेखि पछिल्लो भागसम्म ३२ सेमी र तौल करिब ३.२
किलोसम्म भेटिएको छ।

० पपुवा न्यु गिनियामा संसारको सबैभन्दा सानो भ्यागुतो
पेड़ोफाइरिनेको पाइन्छ जसको लम्बाई ७.७ मिलिमिटर मात्र हुन्छ।
सामान्य चामलको दाना करिब ६–७ मिलिमिटर लामो हुन्छ, त्यसैले
यो भ्यागुता चामलको दानाभन्दा अलि ठूलो मात्र हो।

रमाइला जानकारीहरू

० अस्ट्रेलियाको कु इन्सल्याण्डमा भ्यागुतोको उपचारको लागि ‘Frog

Safe’ अस्पताल खोलिएको छ।

० भ्यागुतोले छालाको माध्यमबाट पानी सोस्ने भएकोले पानी
पिउँदैन।

० भ्यागुतोले एक पटकमा ४ हजारसम्म फु ल पार्छ। सबै बाँच्ने हो भने
के ही समयमै आजको मान्छेको संख्याभन्दा दोब्बर भ्यागुता हुनेछन्।
तर धेरै फु ल शिकारीले खान्छन्। पानी सुक्नु, रोग, हावापानीका
कारण पनि धेरै मर्छन्। खाना र बसोबासको कमीले पनि सबै
बाँच्दैनन्। त्यसैले पोथीले यति धेरै अण्डा पार्नुको कारण नै के ही मात्र
बाँचेर ठूला बन्न सकू न् भन्ने हो।

० भ्यागुताको समूहलाई ‘सेना’ भनिन्छ ।

० यिनीहरू आँखा बन्द नगरी सुत्छन्। २१



 

रमाइला जानकारीहरू 

० भ्यागुतो आफ्नो उचाइभन्दा २० गुणा माथि उफ्रन्छ। यसको अर्थ
यदि मानिस ५.५ फिट उचाइको भए, उसले ११० फिट उफ्रे को जस्तो
हुन्छ। तर विश्व रेकर्ड हाई जम्प ८ फिट मात्रै छ। त्यसैले भ्यागुतो
मानिसको रेकर्डभन्दा १३–१४ गुणा बढी उफ्रन्छ। 

० भ्यागुतोले हप्तामा औसत एक पटक आफ्नो छाला फे र्ने गर्दछन्।
त्यसरी निस्किएको छाला आफै ले खाने पनि गर्दछ।

० धेरै जसो भ्यागुतोको माथिल्लो दाँतहरू हुन्छन् जुन चपाउनका
लागि नभई आहारलाई निल्नु अघि समाउनका लागि प्रयोग गर्दछ।

० यिनीहरू नुनिलो पानी भएको वा समुन्द्री क्षेत्रमा बस्दैनन्।

० यिनीहरूले राति पनि आँखा देख्छन्। एकै  ठाउँ बसेर लगभग १८०
डिग्रीसम्म देख्न सक्छन्।

Indian Bull Frog Common Indian Tree Frog

Mahabharat Stream Frog Sikkim Asian Frog

Maskey's Burrowing Frog Common Asian Toad

नेपालमा पाइने के ही भ्यागुताहरु 




